
Жоба
Қазақстан Республикасының 
Заңы

«Жер қойнауы және жер қойнауын пайдалану туралы» Қазақстан Республикасының Кодексіне су ресурстарын қорғау және пайдалану мәселелері бойынша өзгерістер енгізу туралы
1-бап. 2017 жылғы 27 желтоқсандағы «Жер қойнауы және жер қойнауын пайдалану туралы» Қазақстан Республикасының Кодексіне мынадай өзгерістер енгізілсін:

1) 25-баптың 3-тармағының екінші бөлігі мынадай редакцияда жазылсын:

«Осы баптың 1-тармағының 4) тармақшасында белгіленген тыйым салу Каспий теңізінің қазақстандық секторында көмірсутектерді барлау және өндіру, жерасты суларын барлау және өндіру жөніндегі операцияларға, сондай-ақ кен іздеушілікке, тұз, емдік балшық өндіруге қолданылмайды»;

2) 28-баптың 2-тармағының үшінші бөлігі мынадай редакцияда жазылсын:

«Осы тармақтың ережелері Каспий теңізінің қазақстандық секторы шегінде толық немесе ішінара орналасқан жер қойнауы учаскелеріндегі күрделі жобалар бойынша көмірсутектерді барлауға және (немесе) өндіруге арналған келісімшарттарға қолданылмайды.»;


3) 36-баптың 1-2-тармағының 1) тармақшасы мынадай редакцияда жазылсын:

«1) Каспий теңізінің қазақстандық секторы шегінде толық немесе ішінара орналасқан жер қойнауы учаскесінде (учаскелерінде) кез келген көмірсутектерді барлауды және (немесе) өндіруді көздейтін теңіз жобалары;»;

4) 89-баптың 5-тармағының үшінші бөлігі мынадай редакцияда жазылсын:

«Жерасты суларын алу және пайдалану Қазақстан Республикасының су заңнамасына сәйкес жүзеге асырылады.»;

5) 125-баптың 7-тармағының екінші бөлігінде «өндіріліп алынған» деген сөздер «алынған» деген сөзбен ауыстырылсын;

6) 154-баптың 1-тармағы мынадай редакцияда жазылсын:

«1. Осы Кодекстің мақсаттары үшін теңіз деп су қабатының беті, сондай-ақ Каспий теңізінің қазақстандық бөлігі шегіндегі түбі танылады.»;

7) 176-бапта:

5-тармақтағы «өндіруге» деген сөз «алуға» деген сөзбен ауыстырылсын;

6-тармақтың екінші бөлігіндегі «өндірілген» деген сөз «алынған» деген сөзбен ауыстырылсын;

8) 278-баптың 40-тармағының алтыншы бөлігі мынадай редакцияда жазылсын:


«Егер Каспий теңізінің қазақстандық секторы шегінде толық немесе ішінара орналасқан жер қойнауы учаскелеріндегі келісімшарттарды қоспағанда, осы Кодекс қолданысқа енгізілген күнге дейін жасалған келісімшарт бойынша жер қойнауын пайдалану құқығы күрделі жоба бойынша көмірсутектерді барлауға және өндіруге немесе өндіруге арналған үлгілік келісімшарттың талаптарына өту кезінде «Жер қойнауы және жер қойнауын пайдалану туралы» 2010 жылғы 24 маусымдағы Қазақстан Республикасы Заңының ережелеріне сәйкес индустриялық-инновациялық қызмет субъектісі ретінде жер қойнауын пайдаланушыға берілсе, мұндай келісімшартта жер қойнауын пайдаланушының тиісті инвестициялық жобаны іске асыруды қамтамасыз ету жөніндегі міндеттемесі, сондай-ақ келісімшарттың талаптарында көзделген, осындай инвестициялық жобаны іске асыруға байланысты өзге де ілеспе міндеттемелер, оның ішінде шикізатпен қамтамасыз ету жөніндегі міндеттемелер көзделуге тиіс.».

2-бап. 
1. Осы Заң алғашқы ресми жариялғаннан күнінен кейін күнтізбелік алпыс күн өткен соң қолданысқа енгізілетін 1-баптың 6) және 10) тармақшаларын қоспағанда, алғашкы ресми жарияланған күнінен кейін күнтізбелік он күн өткен соң қолданысқа енгізіледі. 
2. Осы Заңның ережелері ол қолданысқа енгізілгенге дейін туындаған жер қойнауын пайдалану қатынастарына қолданылмайды.

